
LA SOBEIRANA 

 
 

 
Cançon en occitangascon escricha per « Los pagalhos », paraulas e musica de Pierre Salles amb Patrick 
Salinié. Foguèt registrada bèl primièr còp per aquel grop polifonic bearnés en 2005. 
Aquí sos, passadas en occitan lengadocian demercé lo trabalh de Miquèl Villebrun pel talhièr de 
civilizacion occitana de la BES (Salas d’Aude) al mes de decembre de 2017, las paraulas d’aquela 
cançon. 

 
 
 

Dempuèi l’Alp italiana, 
Per totas vilas, e monts, e landas, 

E fins a la mar granda 
I senhoreja una Sobeirana. 

 
 

Pendent doas mila annadas 
Ausiguèrem son rire de mainida 

Sas cantas encantadas 
Sos mots d'amor de femna tant aimada. 

 
 

Ieu, o escotarai 
Coma escotam parlar una fada, 

Tanben, la servirai 
Fins a la meuna darrièra alenada 

 
 

Un jorn, un jorn de tria 
Tot’s coneisseràn ma Sobeirana ; 

Maires, sòrres e filhas, 
Mon bèl amor, qu’es la Lenga Occitana. 

 
 

Cantar amb la boca tampada 
 
 

Un jorn, un jorn de tria 
Tot’s coneisseràn ma Sobeirana ; 

Maires, sòrres e filhas, 
Mon bèl amor, qu’es la Lenga Occitana. 

 


